
Ed. 86. Frumvarp til laga r52. mál]
um breyting á lögum nr. 34 29. apríl 1946, um fræðslu barna.

(Lagt fyrir Alþingi á 70. löggjafarþingi, 1950.)

1. gr.
1. málsgr. 13. gr. laganna orðist svo:
Ríkissjóður greiðir allt að helmingi stofnkostnaðar heimangönguskóla, en þrjá

fjórðu hluta stofnkostnaðar heimavistarskóla og skólastjórabústaða í heimangöngu-
skólum. Hlutaðeigandi sveitarfélög greiða hinn hlutann. Séu tveir eða fleiri hreppar
cða hluti úr hreppi um sama skóla, grciða þeir stofnkostnaðinn í hlutfalli við saman-
lagðan tekju- og eignarskatt íbúanna eftir meðaltali fimm síðustu ára. Ríkisfram-
lagið er bundið því skilyrði, að fé hafi verið veitt Í fjárlögum til sérhvers skólahúss
áður en hafizt er handa um bygginguna, og að skólalóðin sé eign skólahverfisins eða
afnotarétturinn tryggður með óuppsegjanlegum leigusamningi.

2. gr.
Lög þessi öðlast þegar gildi.

Ath u gas em dir við 1a gaf I' u m var fl Þ etta.

Nú eru í smíðum skólahús fyrir tugi milljóna króna. Ljóst er, að ekki verður fé
fyrir hendi á næstu árum til þess að ljúka byggingu allra þessara skólahúsa. Af
drættinum hlýtur að verða mikið verðmætatap. með því að hálfgerð hús skemmast
að ýmsu leyti miklu meira en fullgerð, og CI' erfitt að gera sér grein fyrir því, hve
miklu tjón þetta kann að nema. Þá binzt í þessum hálfgerðu byggingum mjög mikið
fé, sem tekið er að láni með háum vöxtum.

Fræðslulögin frá 1946 munu víða hafa verið skilin svo, að ekki þyrfti að bíða
þess, að í fjárlögum væri veitt fé úr ríkissjóði til stofnkostnaðar skóla, heldur mætti
hefjast handa um byggingu skólahúss hvenær sem væri, og væri ríkissjóði svo skylt
að sjá um greiðslu síns hluta, þegar verkið væri komið áleiðis.

Fræðslumálastjórnin gat haft hemil á því, að ráðizt yrði of ört í skólabygg-
ingar, en hefur ekki haft hann. Virðist því vera nauðsynlegt að setja slíkan hemil
í lögin sjálf, svo að hún eigi hægara með að verjast ásóknum um bygging skóla-
húsa fyrr en fjárhagur leyfir, en þær hafa verið mjög miklar undanfarið og geta
haldið áfram enn, ef löggjöfin verður óbreytt.

Þótt ákvæði 10. gr. laga nr. 34 1946 og 4. gr. laga nr. 48 1946 muni eiga að tryggja
það, að nægilegt húsnæði verði til skólahaldsins, verða svo fortakslaus ákvæði að
hafa skynsamlega takmörkun. Löggjafinn hefur ekki varað sig á því, að þegar hann
gaf svo frjálsar hendur um bygging skólahúsa og bauð þau kostakjör um framlag úr
ríkissjóði til byggingar skóla og rekstrar sem fræðslulögin frá 1946 sýna, gripu strax
margar hendur til sjóðsins, sem ríkið hafði safnað á stríðsárunum, og hann val'
þurrausinn áður en varði, enda á hann gengið úr öðrum áttum. Eðlilegt er, að hvert
sveitarfélag vilji komast hjá því tjóni, sem leiðir af því, að byggingarframkvæmdir
stöðvist, og er því skiljanlegt, að þau eigi erfitt með að sætta sig við, að dráttur verði
á greiðslu ríkisframlagsins til ýmissa þeirra skólahúsa, sem í byggingu eru, en bjá
slíku verður ekki komizt í framtíðinni, nema tryggt verði, að ríkissjóður sé við því
búinn að leggja fram fé að sínum hluta, áður en hafizt er handa um byggingarfram-
kvæmdir.


